
Tóhsa aiotterónhton
ne aiakóhswahse

Kwah tsik nikahá:wi enwá:ton
eniakóhswahse. Tóka’ tóhkara’k

niwahseriié:take, nenkahwistá:e’ke,
tóka ni’ niwenhniserá:ke – í:tsher

nahò:ten ieskahiá:ton
ahsatatenónhstate! 

Saweienentaónhak ne teiotsteríha thénon naiá:wen’ne
aorihwá:ke. Orihwí:io són:ni né:ne ieiéhas ne taiohswathe’ne

aó:wen (iehaserénhas, ohaseratokénhti, teio’nha’swáthe),
í:si’ nón:we ne io’shatstenhserá:wis, tánon ne iah iohstó:re

tewahétkens kákhwa tánon é:so ne ohné:kanos.

Tóka’ nón:wa tioronwarén:seron/io’shatstenhserá:ien
karonwaratátie tsi nón:we nihsí:teron. Éren
í:seweht ará:ne (tsi nika’seréhtes ne ratiksaokón:’a
iakoia’takaré:nies niió:re). Se’nikón:rarak: khóni’
ne tóhka nón:ta shitioronwarén:en shékon
ki’ ionnhe ne karón:ware.

Tóhsa iotterónhtonk ne kákhwa! Tóhsa sehnhotón:ko ne
kawistó:tha nónen iah tesahaserá:ien tóhsa aonhétken’ne ne
kákhwa. Tóhsa nonwén:ton enhsatste ne ioientaté:ken tóka

ni’ barbeque, ionta’to’serotá:ne’s karístatsi, tóka ni’
ken’tonhkwarà:ken ión:nis, ne kanónhskon.

Saterién:tarak kátke wentá:on enhshiaken’ne. Tóka’
ensanonhsanóhsten, tóka ni’ só:tsi enio’taríhen, tánon
sakwé:nion ka’niáhse, iahá:se tsi nón:we ne iah e’tho tetiot
tsi niió:re iah thénon teiotié:ren aonsasahtén:ti. Akwé:kon
í:sewe ne skátne sewén:teron (tánon ne satshenenó:kon).

